
II - ARABAKO LURRALDE 
HISTORIKOAREN TOKI ADMINISTRAZIOA

VITORIA-GASTEIZKO UDALA
EKONOMIA SUSTAPENAREN, ENPLEGUAREN, MERKATARITZAREN ETA TURISMOAREN SAILA

Vitoria-Gasteizko udalerrian erabilgarri dauden merkataritza-lokalak dinamizatzeko laguntzak 
emateko deialdi publikoa eta oinarri arautzaileak 2026ko ekitaldirako

2026ko apirilaren 24an egindako bilkuran, Tokiko Gobernu Batzordeak argitara eman zituen 
dirulaguntza hauetarako deialdia eta oinarriak: “Vitoria-Gasteizko udalerrian erabilgarri dauden 
merkataritza-lokalak dinamizatzeko laguntzak emateko deialdi publikoa eta oinarri arautzaileak 
2026eko ekitaldirako”.

Berariazko deialdi honetara aurkeztu nahi duten entitateek oinarri horietara jo beharko dute 
jakiteko non eta nola aurkeztu eskabideak, zein betekizun eta betebehar izango dituzten enti-
tate eskatzaileek, nola justifikatu behar dituzten dirulaguntzak, zein formulario baliatu behar 
dituzten eta abar.

Udalaren webgunean (www.vitoria-gasteiz.org) eta herritarrei laguntzeko bulegoetan kon- 
tsulta daitezke oinarriak.

Erabaki horrek administrazio-bidea amaitzen du, eta beraren kontra zuzenean aurkez dai-
teke administrazioarekiko auzi-errekurtsoa Vitoria-Gasteizko Administrazioarekiko Auzietarako 
Epaitegietan, bi hilabeteko epean, hau argitaratzen den egunaren biharamunetik. Nolanahi ere, 
aldez aurretik, aukerako berraztertzeko errekurtsoa aurkez daiteke, Tokiko Gobernu Batzarraren 
aurrean, hilabeteko epean, hau argitaratzen den egunaren biharamunetik —kasu horretan, 
ezingo da administrazioarekiko auzi-errekurtsorik aurkeztu hori espresuki edo presuntzioz 
ebatzi arte—. Guztia ere, Administrazio Publikoen Administrazio-prozedura Erkidearen urriaren 
1eko 39/2015 Legearen 123. eta 124. artikuluetan eta Administrazioarekiko Auzien Jurisdikzioa 
arautzen duen uztailaren 13ko 29/1998 Legearen 8. eta 46.1 artikuluetan xedatutakoaren ildotik, 
hargatik eragotzi gabe interesdunek egoki deritzoten beste edozein errekurtso baliatzeko aukera. 
Deialdiaren berariazko oinarri arautzaileen publizitateari buruz araudietan xedatutakoa betetze 
aldera, argitara ematen da deialdiaren edukia:

Arau-esparrua 

Deialdi honen xede diren dirulaguntzak arau hauek arautzen dituzte, deialdian bertan eza-
rritakoaz gain: beste arau hauen pean: Dirulaguntzei buruzko azaroaren 17ko 38/2003 Lege 
Orokorra, Dirulaguntzei buruzko 38/2003 Lege Orokorraren Erregelamendua (uztailaren 21eko 
887/2006 Errege Dekretua), eta Vitoria-Gasteizko Udalaren dirulaguntzen ordenantza orokorra, 
zeinaren helburua baita Vitoria-Gasteizko Udalaren dirulaguntzak emateko prozedura arautuko 
duten oinarri orokorrak ezartzea. Ordenantza horri 2023ko apirilaren 21an eman zitzaion hasie-
rako onespena, eta 2023ko uztailaren 28ko ALHAOn argitaratu zen.

1. oinarria. Dirulaguntzen plan estrategikoa eta dirulaguntza-ildoa

Laguntza hauek indarrean dagoen dirulaguntzen plan estrategikoan (2025-2027) aurreikusten 
dira, zeina 2025eko urtarrilaren 17an onetsi baitzuen Vitoria-Gasteizko Udaleko Tokiko Gobernu 
Batzarrak.

http://www.vitoria-gasteiz.org

Planak dirulaguntza-ildo honen barruan kokatzen du laguntza hori: “Merkataritzako, zerbitzu 
pertsonaletako eta ostalaritzako enpresa txikiei zuzendutako laguntzak” (08_05_v02 fitxa). Ildo 
horren helburua egungo merkataritza- eta ostalaritza-egiturari eustea eta sendotzea da, lehiako-
rrago izan dadin, eta kontsumo jasangarri eta gertukoa erreferente bihurtzea bertakoentzat eta 
bisitarientzat.

2. oinarria. Deialdiaren xedea

Vitoria-Gasteizko udalerrian erabilgarri dauden merkataritza-lokalen erabilera sustatzeko 
dirulaguntzak ematea du xede deialdi honek: norgehiagoka bidezko konkurrentzia-erregimena 
baliatuko da horretarako.

Itzuli beharrik gabeko dirulaguntzak izango dira laguntza ekonomiko hauek.

3. oinarria. Dirulaguntza jaso dezaketen ekintzak eta gastuak

Diruz lagundu ahal izango dira gehienez hamabi (12) hilabeteko aldiari dagozkion merkataritza- 
lokalaren errentamendu-gastuak, 2025eko abuztuaren 1etik 2026ko uztailaren 31ra bitartean 
(biak barne) formalizatutako kontratuei dagokienez.

Errentamendu-kontratuak gutxienez hamabi (12) hilabeteko iraupena izan beharko du.

Diruz lagunduko den zenbatekoa kontratua indarrean jarri eta lehenengo 12 hilabeteetako 
errentamendu-gastuen ehuneko 50 izango da (gabealdia barne, halakorik bada), eta gehienez 
ere 500,00 euroko dirulaguntza emango da hileko.

4. oinarria. Dirulaguntzaren xede izango ez direnak

Zergak, tasak, BEZa, lokalen fidantza, higiezinen kudeaketako gastuak edo antzekoak.

5. oinarria. Dirulaguntzak jakinarazteko edo argitaratzeko bidea

Vitoria-Gasteizko Udalaren dirulaguntzen ordenantza orokorrak (2023ko uztailaren 28ko  
ALHAO, 88. zenbakia) 24.6 artikuluan xedatutakoaren arabera, dirulaguntzak emateko edo 
ukatzeko ebazpenak ALHAOn eta Vitoria-Gasteizko Udalaren webguneko (vitoria-gasteiz.org) 
iragarki-taula digitalean argitaratuko dira. Emandako edo ukatutako dirulaguntzen zerrenda 
argitaratuko da, pertsona edo enpresa eskatzaileak adierazita, baita emandako dirulaguntza-
ren zenbatekoa edo ukatzeko arrazoia ere, Datu pertsonalak babesteari eta eskubide digitalak 
bermatzeari buruzko abenduaren 5eko 3/2018 Lege Organikoak emandako irizpideak kontuan 
hartuz.

Gardentasunari, informazio publikoa eskuratzeko bideari eta gobernu onari buruzko aben-
duaren 9ko 19/2013 Legearen 8. artikuluan xedatutakoaren ildotik, ematen diren dirulaguntza eta 
laguntzak Vitoria-Gasteizko Udalaren Gardentasun Atarian argitaratu beharko dira, xehetasun 
hauekin: zenbatekoa, xedea edo helburua eta onuradunak; horretaz gain, Dirulaguntzei buruzko 
azaroaren 17ko 38/2003 Lege Orokorraren 20. artikuluan xedatutakoa hartuko da kontuan.

6. oinarria. Onuradunen betekizunak

Establezimendu berria irekitzen duen merkataritza-jardueraren baten titular diren pertsona 
fisiko nahiz juridikoak izan ahalko dira oinarri hauetan arautzen diren laguntzen onuradun, bal- 
dintza hauek betez gero:

1. Dirulaguntzaren xede den jarduera lur-arrasean dagoen eta sarrera edo erakusleiho na-
gusia Vitoria-Gasteizko udalerrian duen lokal batean egin beharko da. Udalerria baino lurralde- 
eremu txikiagoko erakundeak ere barne daude, eta kanpo, berriz, industrialdeak.

Azoketako establezimenduak ere sartzen dira.

Kanpo geratzen dira merkataritza-zentro edo -galerietako establezimenduak.

http://www.vitoria-gasteiz.org

2. Establezimenduan egingo den jarduera ekonomiko berri hori ezingo da izan Vitoria-Gas-
teizko beheko solairuko lokal batean lehendik kokatuta dagoen beste jarduera bat lekuz al-
datzearen ondorio (bai, ordea, beste establezimendu mota batzuetan garatutako hirugarren 
sektoreko jarduerak kalera “jaistea”).

Organo kudeatzaileak laguntza honen eskatzaileari eskatu ahal izango dio aurretik zegoen 
jarduera benetan eta jarraituki mantentzen dela egiaztatzen duen dokumentazioa.

3. Jarduera ekonomiko berri hori ezingo da izan EJZren titulartasun-aldaketa edo aldaketa 
hutsa: aurretik garatutako jarduera aldatu edo eten behar du.

Vitoria-Gasteizko Udaleko Merkataritza Zerbitzuak ofizioz egiaztatuko du aurreko errenta-
riaren eta berriaren artean jarraitutasuna eten denetz. Organo kudeatzaileak laguntza honen 
eskatzaileari eskatu ahal izango dio aurkezteko bi titulartasunen arteko jarduera ekonomikoa 
benetan eten dela egiaztatzen duen dokumentazioa.

Onartuko da denbora jarraitutasuna eta jarduera ekonomikoan jarraitzea, baldin eta erreti-
roaren edo heriotzaren ondoriozko belaunaldi-erreleboa gertatzen bada.

4. Onuraduna ezingo da izan lokalaren ugazaba. Lokala ezingo da izan pertsona juridiko 
eskatzailearen bazkide batena. Era berean, onuradunak ez du bigarren mailara arteko ahaide-
tasunik izan behar (ezkontidea barne) lokalaren jabearekin.

5. Enpresaren jarduera nagusia ekonomia jardueren gaineko zergaren multzo edo epigrafe 
hauetakoren batekoa izatea:

— 4. saila: manufakturako beste industria batzuk.

— 6. saila: merkataritza, jatetxeak, ostatua, konponketak.

— 7. saila: Garraio eta komunikazioak. Bakarrik:

• 755 Bidaia-agentziak.

• 76 Telekomunikazioak.

— 8. Saila: finantza erakundeak, aseguru etxeak, enpresei eskainitako zerbitzuak eta alokairuak.

— 9. Saila: Beste zerbitzu batzuk.

— Lanbide-jarduerei eta arte-jarduerei dagozkien sailak.

2. Dirulaguntzaz baliatu ahal izateko, onuradunak errentamendu-kontratu bat formalizatu 
beharko du, zeina 2024ko abenduaren 1etik 2025eko uztailaren 31ra bitartean jarriko baita in-
darrean.

3. Onuradunak Ekonomia-Jardueren gaineko Zergan (EJZ) alta emanda egon beharko du 
ireki berri den establezimenduan, 2026ko uztailaren 31 baino lehen.

4. Gehienez 50 lagun enplegatu behar ditu eta urteko negozio-bolumenak eta balantze oroko-
rrak ez du gainditu behar10 milioi euroko zenbatekoa.

5. Ezin du loturarik izan lehen aipatutako betekizun horietakoren bat betetzen ez duten enpre-
sekin, edo enpresa horiek ezin dute izan gehiengodun partizipaziorik onuradunaren sozietatean.

6. Ezin du egon dirulaguntzen ordenantza orokorraren 11.2. artikuluan jasotako zirkunstan- 
tzietako batean.

7. oinarria. Baliabide ekonomikoak

2026ko udal aurrekontuetako 2026/0822.4314.48969 partidaren kontura —“Lokalak dina- 
mizatzeko laguntzak”— finantzatuko dira deialdi honetan aurreikusten diren dirulaguntzak. 
300.000,00 eurokoa da partida horren zuzkidura.

Dirulaguntzei buruzko Lege Orokorraren Erregelamenduaren 58. artikuluan ezarritakoaren 
ildotik, aurrekontu-zuzkidura hori handitzeko modua izango da, organo eskudunaren erabaki 
baten bitartez, baldin eta udal sail horrek kudeatutako dirulaguntza-partidetan (guztiak kontuan 
hartuta) krediturik badago. Edonola ere, zenbateko gehigarria erabiltzekotan, kreditu erabilga-
rria badagoelako deklarazioa egin beharko da, eta, behar izanez gero, dagokion aurrekontu al- 
dakuntza egin beharko da horretarako, dirulaguntza emateko ebazpenaren aurreko edozein 
unetan (deialdia argitara eman zen bitarteko berberetan).

8. oinarria. Bestelako laguntza eta dirulaguntzekiko bateragarritasuna edo bateraezintasuna

Oinarri hauetan aurreikusitako laguntzak bateragarri izango dira beste dirulaguntza, laguntza, 
diru-sarrera edo baliabide batzuekin, Estatuko, Europar Batasuneko edo nazioarteko erakun-
deetako beste administrazio, ente publiko edo pribatu batzuek xede bererako emandakoekin.

9. oinarria. Indarrean jartzea eta eskabideak aurkezteko epea eta bideak

9.1. Deialdia ALHAOn argitaratzen den egunaren biharamunetik jarriko dira indarrean oinarri 
hauek; aldez aurretik laburpen-iragarkia argitaratuko da Dirulaguntzen Datu Base Nazionalean.

9.2. Deialdi hau ALHAOn argitaratzen den egunaren biharamunean hasiko da eskabideak 
aurkezteko epea, eta 2026ko uztailaren 31n (barne) amaituko da.

Eskatzaileek helbide elektroniko bat gaituta eta operatibo eduki beharko dute tramitazioak 
iraun bitartean, aurkeztutako eskabideak arin eta eraginkortasunez ebazteko oharrak jaso ahal 
izateko.

9.3. Deialdi honetako 6. oinarrian adierazitako betekizunen arabera onuradun izan daitezkeen 
enpresek laguntza eskabide bat aurkeztu beharko dute irekitzen duten lokal berri bakoitzeko.

9.4. Bide hauek baliatu ahalko dira eskabidea eta nahitaezko dokumentazioa aurkezteko:

— Vitoria-Gasteizko Udalaren egoitza elektronikoan (https://sedeelectronica.vitoria-gasteiz.
org/portal/eu/). Eskabidea eta gainerako dokumentazioa online erregistratu ahal izango da, erre- 
gistro elektronikoaren bidez. Horretarako, identifikazio-txartel digital bat erabili beharko da.

— Aurrez aurre:

• Udalaren bulego teknikoetan (Teodoro Dublang Margolariaren kalea); ordutegia: 8:30-14:00 
(hitzordua eskatu behar da, 010 telefonoan edo www.vitoria-gasteiz.org webgunean).

• Gizarte-etxeen sareko herritarrei laguntzeko bulegoetan (hitzordua eskatu behar da, 010 
telefonoan edo www.vitoria-gasteiz.org webgunean).

Aurrez aurre arreta emateko gunean, dokumentazioa orri solteetan aurkeztu beharko da, 
grapa, klip edo multzokatzeko beste sistemarik erabili gabe.

Administrazio Publikoen Administrazio Prozedura Erkidearen urriaren 1eko 39/2015 Legearen 
16.4. b artikuluan xedatutakoaren arabera, eskabideak posta-bulegoetan ere aurkeztu ahalko 
dira, erregelamenduz ezartzen den moduan.

9.5. Interesdunek eskabidea (I. eranskina) aurkezteak oinarri hauek onartzen dituztela esan 
nahiko du.

9.6. Eskabideak epez kanpo aurkezten badira, ezetsi egingo dira.

10. oinarria. Nahitaezko agiriak

Agiri hauek erantsi beharko zaizkie dirulaguntza-eskabideei:

a) Eskabide-orria eta zinpeko aitorpena, sinatua: I. eranskina, egin beharreko proiektuaren 
azalpen labur batekin.

https://sedeelectronica.vitoria-gasteiz.org/portal/eu/
https://sedeelectronica.vitoria-gasteiz.org/portal/eu/
http://www.vitoria-gasteiz.org
http://www.vitoria-gasteiz.org

Dirulaguntzei buruzko ordenantza orokorraren 12 e) artikuluarekin bat etorriz, ofizioz egiaz-
tatuko da eskatzaileak zerga-betebeharrak eta gizarte-segurantzarekikoak egunean dituen, salbu 
eta onuradunak horren aurka egiten badu, arrazoiak emanez. Aurka egiten badu, zerga-bete- 
beharrak nahiz Gizarte Segurantzako Diruzaintzarekikoak beteta dituela egiaztatzen duten ziur-
tagiriak aurkeztu beharko ditu. Eskakizun hori dirulaguntza esleitzen denean, ordaintzeko obli-
gazioa onartzen denean eta dirulaguntza ordaintzen denean eduki beharko da beteta.

Enpresa eskatzaileak ez badu esleitua Gizarte Segurantzaren sistemako inongo erregime-
neko kotizazio-kontuaren koderik, enpresan bazkide diren guztiek egon beharko dute egunean 
Gizarte Segurantzan.

b) — Pertsona fisikoen kasuan: NANaren kopia.

— Pertsona juridikoek:

– IFZaren kopia.

– Enpresaren eratze-eskriturak, eta geroko aldakuntza-eskriturak, enpresaren ordezkaritzari 
eta egoitza sozialari eragiten badiete.

– Eskabidea aurkezteko unean indarrean dauden ordezkaritza-ahalordeak jasotzen dituzten 
eskriturak.

– Ordezkaritza-ahalordea duen pertsonaren nortasun-agiria.

c) Dirulaguntzaren xede den lokala EJZn alta emanda dagoelako ziurtagiria.

d) Establezimenduaren alokairu-kontratuaren kopia.

11. oinarria. Eskabidearen akatsak zuzentzea

Vitoria-Gasteizko Udalaren dirulaguntzen ordenantza orokorraren 20.4 artikuluarekin bat 
etorriz (2023ko uztailaren 28ko ALHAOn, 88. zenbakia), eskabideak deialdian xedatutako be-
tekizunak betetzen ez baditu, 10 eguneko epean hutsak zuzen ditzan errekerituko dio organo 
eskudunak interesdunari. Halaber, ohartaraziko zaio ezen, horrela egin ezean, eskabidean atzera 
egin duela ulertuko dela, betiere, ebazpena eman ondoren Administrazio Prozedura Erkidearen 
urriaren 1eko 9/2015 Legearen 68. artikuluak xedatutakoaren arabera.

12. oinarria. Dirulaguntzak emateko prozedura

Dirulaguntza hauek itzuli beharrik gabeko dirulaguntzak dira, eta norgehiagoka bidezko 
konkurrentzia-erregimenean emango dira, hau da, dirulaguntzak emateko aurkeztutako eskabi-
deak alderatuko dira, haien arteko lehentasuna ezartzearren, deialdian aldez aurretik ezarritako 
balioespen-irizpideen arabera, Vitoria-Gasteizko Udalaren dirulaguntzen ordenantza orokorraren 
III. kapituluarekin eta 19.1 artikuluarekin bat etorriz.

12.1. Instrukzioa eta ebazpena.

Vitoria-Gasteizko Udaleko Ekonomia Sustapenaren, Enpleguaren, Merkataritzaren eta Turis- 
moaren Sailari dagokio oinarri hauetan aurreikusten diren laguntzak kudeatzea. Balioespen 
Batzorde Tekniko bat eratuko da horretarako, honako kide hauek osatua:

• Lehendakaria: Ekonomia Sustapenaren, Enpleguaren, Merkataritzaren eta Turismoaren 
Saileko zuzendaria edo hark ordezko izendatzen duena.

• Idazkaria: Merkataritza Zerbitzuko burua, edo hark ordezko izendatzen duena.

• Enpresen Zerbitzuko burua, edo hark ordezko izendatzen duena.

Eskabideak jaso eta izapidetzeko onartu ostean, eta eskatutako betekizunak betetzen direla 
egiaztatu ondoren, balioespen-batzorde teknikoak txosten arrazoitu bat egingo du, eta bertan 
zehaztuko egindako balioespenaren emaitza eta eskabideen arteko lehentasuna, deialdi honen 
15. oinarrian ezarritako irizpideen arabera. Organo instrukzio-egileak ebazpen-proposamena 

egin ondoren, Ekonomia Sustapenaren, Enpleguaren, Merkataritzaren eta Turismoaren Sai-
leko zinegotzi ordezkariaren ebazpenaren bidez eman edo ukatuko dira laguntzak, eskumenak 
eskuordetzeari buruzko 2025eko maiatzaren 16ko Erabakiarekin bat etorriz.

Dirulaguntzak eman edo ukatzeko ebazpenak amaitu egingo du administrazio-bidea, eta, 
beraren kontra, zuzenean aurkeztu ahal izango da administrazioarekiko auzi-errekurtsoa Vitoria- 
Gasteizko administrazioarekiko auzietarako epaitegietan, bi hilabeteko epean, jakinarazten edo 
argitaratzen den egunaren biharamunetik.

Nolanahi ere, aldez aurretik, aukerako berraztertze-errekurtsoa aurkez daiteke, hilabeteko 
epean, jakinarazi edo argitaratzen den egunaren biharamunetik —kasu horretan, ezingo da ad-
ministrazioarekiko auzi-errekurtsorik aurkeztu berraztertze errekurtsoa espresuki edo presuntzioz 
ebatzi arte—. Ondoren, ebazpen espresua ematen bada, bi hilabeteko epea izango da admi-
nistrazioarekiko auzi-errekurtsoa aurkezteko, egintza jakinarazi edo argitaratzen den egunaren 
biharamunetik kontatuta; bestela, edozein unetan aurkeztu ahalko da, berariazko araudiaren ara-
bera Administrazioaren isiltasunaren ondorioak sortzen diren egunaren biharamunetik aurrera.

13. oinarria. Ebazteko epea

Prozeduraren ebazpena eman eta argitaratzeko gehieneko epea sei hilabetekoa izango da, 
eskabideak aurkezteko epea bukatzen den egunaren biharamunetik.

Dirulaguntzen ordenantza orokorraren 24.5 artikuluan eta urriaren 1eko 39/2015 Legearen 
25. artikuluan xedatutakoaren ildotik, eskabideak ezetsitzat jo ahalko dituzte interesdunek, Ad-
ministrazioaren isiltasuna dela medio, baldin eta aurreko paragrafoan adierazitako gehieneko 
epea igarotzen delarik ebazpen espresurik eman eta jakinarazi ez bada.

14. oinarria. Onuradunen betebeharrak

Laguntza jasotzen duten enpresek edo pertsonek honako betebehar hauek izango dituzte:

1. Udalaren egiaztatze ekintzen mende jartzea, baita haren Kontu Hartzailetza Nagusiari 
dagozkion finantza-kontrolerako ekintzen eta Herri Kontuen Euskal Epaitegiaren arauetan aurre- 
ikusitakoen mende ere.

2. Udalaren laguntza honetara aurkeztutako gastu beretarako bestelako dirulaguntza edo 
laguntzarik jasoz gero, udalari jakinaraztea.

3. Dirulaguntza emateko orduan kontuan izandako edozein inguruabar objektibo nahiz sub- 
jektibo aldatuz gero, udalari jakinaraztea.

4. Laguntza-eskabidea ulertu eta ebaluatzeko beharrezkotzat jotzen den informazio eta agiri 
osagarri oro Ekonomia Sustapenaren, Enpleguaren, Merkataritzaren eta Turismoaren Sailaren 
eskura jartzea.

5. Dirulaguntzen ordenantza orokorraren 20. artikuluan aurreikusitako baldintza guztiak be-
tetzea.

6. Onuradunak egunean eduki beharko ditu osasun, lan eta ogasun alorreko organismo esku-
dunek agindutako lizentzia eta baimen oro, edo jarduera garatzeko aginduzkoa den beste edozein.

15. oinarria. Balioespen-irizpideak

Norgehiagoka bidezko konkurrentzia baliatuko da laguntzak emateko prozedura gisa. Hortaz, 
alderatu egingo dira aurkezten diren proiektuak, haien arteko lehentasun-hurrenkera ezartzeko, 
15. oinarrian finkatutako balioespen-irizpideen arabera.

Balioespen-irizpide hauetara ongien egokitzen diren eskabideek bakarrik jaso ahal izango 
dute laguntza:

BALIOESPEN-IRIZPIDEAK

1. Establezimenduan abian jartzeko jarduera ekonomiko nagusia (EJZko datuen arabera) 20 puntu gehienez

64 64, 65 eta 662,2 epigrafeak 20 puntu

67 67, 68, 69, 755 eta 972 epigrafeak 10 puntu

EJZko gainerako epigrafeak 5 puntu

2. Enpresaren antzinatasuna (EJZko datuen arabera)* 20 puntu gehienez

Enpresa sortu berria (2025- 2026) izatea 20 puntu

Enpresak jarduera “kale-arrasean” ez dagoen establezimenduren batetik ekartzea 10 puntu

Enpresak jarduera beste lokal batean dibertsifikatzea 10 puntu

3. Errentan hartutako establezimenduan jarduera ekonomikorik gabe igarotako denbora 
(EJZko datuen arabera) 20 puntu gehienez

5 urte baino gehiago jarduera ekonomikorik gabe 20 puntu

1-5 urte jarduera ekonomikorik gabe 10 puntu

Urtebete baino gutxiago jarduera ekonomikorik gabe 5 puntu

4. Kokapenaren balioespena (EJZko datuen arabera) 20 puntu gehienez

1. eremuan kokatutako lokalak (ikus II. eranskina) 20 puntu

2. eremuan kokatutako lokalak (ikus II. eranskina) 10 puntu

3. eremuan kokatutako lokalak (ikus II. eranskina) 5 puntu

5. Genero-ikuspegia txertatzea 5 puntu

Emakumea izatea jardueraren titular edo kudeatzailea 5 puntu

Gehieneko puntuazioa 85 puntu

Gehieneko puntuazioa 85 puntu

Dirulaguntzen ordenantza orokorraren 20.1 m) artikulua betez, berdintasun arloko eta genero- 
ikuspegia txertatzearen arloko ekintzak sartu dira balioespen-irizpideen artean, eta baremo 
osoaren ehuneko 5eko balioespena izango dute.

* 2. atalean (Enpresaren antzinatasuna) gertatzen den bezala, balorazio-irizpide beraren ba-
rruan kasu bat baino gehiago aurreikusten badira, baloraziorik handiena ematen duen kasuari 
dagokion puntuazioa baino ez da emango.

** Errekerimenduaren ondoren jasotako edo aurkeztutako informazioak ez badu argi eta 
garbi islatzen jarduerarik gabe igaro den denbora, 3. atalean (Errentan hartutako establezimen-
duan jarduera ekonomikorik izan ez den denbora) 0 puntu emango dira.

16. oinarria. Dirulaguntza kalkulatzea

Eskabideak handienetik txikienera ordenatuko dira, aurreko oinarriari jarraituz lortutako guz-
tizko puntuazioaren arabera, eta puntuazio horren arabera ezarritako ordenari jarraituz emango 
da laguntza, erabilgarri dagoen aurrekontu-kreditua agortu arte.

Berdinketa egokituz gero, eta puntuazio bera duten eskabide guztiei erantzuteko aski au-
rrekontu-krediturik ez badago, honako hauek hartuko dira kontuan, hurrenkera honen arabera, 
balioesteko atalean lortutako puntuazioan bata edo bestea lehenesteko:

1) “Jarduera ekonomiko nagusia” izeneko 1. apartatuan lortutako balorazioa.

2) “Errentan hartutako establezimenduan jarduera ekonomikorik gabe igarotako denbora 
(EJZko datuen arabera)” izeneko 3. apartatuan lortutako balorazioa.



2026ko maiatzaren 22a, ostirala  •  58 zk. 

8/10

2026-01408

L.G.: VI-1/1958 ISSN: 2254-8432

www.araba.eus

Berdinketak jarraitzen badu, udal erregistroan sartzeko hurrenkerari (eguna, ordua eta mi-
nutua) erreparatuko zaio.

Aurrekontu-kreditua ez bada lortutako puntuen arabera eta ezarritako hurrenkerari jarraituz 
dirulaguntza jaso behar duten azken eskabideari osorik erantzuteko adina, dagoen zenbatekoa 
baino ez zaio ordainduko eskabide horri.

17. oinarria. Dirulaguntza ordaintzea

Ordainketa bakarra egingo da, aurrerakin gisa, onartutako zenbateko osoaren ehuneko ehu-
neko 100ekoa, 12. oinarriko prozedurari jarraituz dirulaguntza emateko ebazpenaren ondoren.

Banku-transferentziaren bitartez ordainduko da dirulaguntza, pertsona edo entitate onura-
dunak eskabidean horretarako adierazten duen kontu korrontean.

Ezingo da dirulaguntza ordaindu harik eta onuradunak zerga-betebeharrak beteta eta Gizarte 
Segurantzari ordaindu beharrekoak ordainduta eduki arte, eta ezta ere artean ere zordun bada, 
dirua itzultzea bidezkoa dela ebatzi delarik.

Era berean, ez da dirulaguntza ordainduko baldin eta udalak emandako beste dirulaguntzaren 
bat artean justifikatu gabe badu pertsona onuradunak, edo, lehendik emandako dirulaguntzaren 
bat itzultzeko eskatu zaiolarik, itzuli ez badu.

18. oinarria. Dirulaguntzak aldatzea

Dirulaguntza emateko kontuan hartutako baldintzetan edozein aldaketa funtsezko gertatuz 
gero, gerta liteke ebazpena aldatu beharra, betiere hirugarren baten eskubideak kaltetzen ez 
badira, uztailaren 21eko 887/2006 Errege Dekretuak —Dirulaguntzei buruzko azaroaren 17ko 
38/2003 Lege Orokorraren Erregelamendua onartzen du— 64. artikuluan eta dirulaguntzen 
udal ordenantzak 25.1 artikuluan (2023ko uztailaren 28ko ALHAO, 88. zenbakia) xedatutakoaren 
arabera.

19. oinarria. Justifikatzeko epea eta modua

Onuradunak egiaztatu egin beharko du emandako dirulaguntza, lokalaren errentamenduari 
dagozkion fakturak eta ordainagiriak (banku-transferentziak) aurkeztuta. Dokumentazio horrek 
alokairuaren lehen 12 hilabeteak hartu beharko ditu kontratua indarrean jartzen den egunetik, 
gabealdia barne, hala badagokio.

12 hilabete horiek igarotakoan, onuradunak hilabeteko epea izango du epe horri dagozkion 
fakturak eta ordainagiriak aurkezteko, aldez aurretik eskatu beharrik izan gabe, deialdian eza-
rritako erregistro ofizialaren bidez.

Halaber aurkeztu beharko du justifikazioko kontu arrunta (ikus III. eranskina). Kontu horren 
2. apartatuko (udalak diruz lagundutako proiektuari dagozkion gastu-egiaztagirien zerrenda) 
“zerbitzu profesionalak” atalean, Udalari aurkeztutako alokairu-faktura eta ordainketa-egiazta-
giri guztiak adierazi beharko dira.

Ordainketa enpresa eskatzaileak errentatzaileari egin diola argi eta garbi bereizteko adinako 
gutxieneko datuak jasotzen dituzten ordainketako banku-egiaztagiriak baizik ez dira onartuko.

Adierazitako epean behar bezala justifikatuta dauden ordainketek baino ezingo dute jaso 
dirulaguntza.

Justifikazioa egiaztatzeko fasean, onuradunak aurkeztutako errentamendu-gastuen zenba-
tekoa eta azkenean justifikatutakoa bat datozela egiaztatuko da.

Azkenean justifikatutako zenbatekoa jasotakoa baino txikiagoa bada, bidegabe jasotako zen-
batekoak itzultzeko eskatuko da, dagozkien berandutze-interesekin batera, aplikatu beharreko 
araudian ezarritakoaren arabera.

20. oinarria. Kontrolatu, ebaluatu eta ikuskatzea

Vitoria-Gasteizko Udalak bere esku izango du Ekonomia Sustapenaren, Enpleguaren, Merka-
taritzaren eta Turismoaren Sailaren bitartez emandako laguntzak xede aurreikusietara bideratzen 
direla bermatzeko beharrezko diren kontrol- eta ebaluazio-ekintzak egitea, eta eskatzen dien infor-
mazio osagarri guztia eman beharko diote pertsona onuradunek. Horretaz gain, udaleko Kontu 
Hartzailetza Nagusiaren eskumena da emandako dirulaguntzen finantza-kontrola egitea, Dirula-
guntzei buruzko Lege Orokorraren hamalaugarren xedapen gehigarrian ezarritakoaren arabera.

21. oinarria. Dirulaguntza galtzea, laguntzak itzultzea, eta horretarako prozedura

Oinarri hauetan jasotako kasuez gain, dirulaguntzei buruzko ordenantza orokorraren 40. artiku-
luan (2023ko uztailaren 28ko ALHAO, 88. zenbakia) adierazten diren kasuetan, itzuli egin beharko 
dira jasotako zenbatekoak, eta dirulaguntza ordaindu zenetik itzultzea dagokiola erabakitzen den 
egunera arteko berandutze-interesak eskatuko dira, edo zordunak itzulketa sartzen duen egunera 
artekoak, hura baino lehenagokoa bada.

Halaber, Dirulaguntzei buruzko Lege Orokorraren II. kapituluan eta dirulaguntzen ordenantza 
orokorraren 40. eta 41. artikuluetan ezarritakoa aplikatuko da itzulketa-prozedurari, kausei, pres- 
kripzioari eta itzultzeko betebeharra dutenei dagokienez.

22. oinarria. Datu pertsonalen tratamendua

Datu pertsonalak babesteari eta eskubide digitalak bermatzeari buruzko abenduaren 5eko 
3/2018 Lege Organikoan xedatutakoaren arabera egingo da datu pertsonalen tratamendua, 
orobat aintzat hartuz Europako Parlamentuaren eta Kontseiluaren 2016ko apirilaren 27ko (UE) 
2016/679 Erregelamendua, datuen tratamenduari eta datu horien zirkulazio libreari dagokionez 
pertsona fisikoak babesteari buruzkoa.

Datu pertsonalak babesteari eta eskubide digitalak bermatzeari buruzko abenduaren 5eko 
3/2018 Lege Organikoa betetze aldera, Vitoria-Gasteizko Udaleko Ekonomia Sustapenaren, 
Enpleguaren, Merkataritzaren eta Turismoaren Sailak jakinarazten du eskatzaileen datu per- 
tsonalak “Sailaren jardueren kudeaketa” izeneko fitxategian sartuko dituela; Ekonomia Susta-
penaren, Enpleguaren, Merkataritzaren eta Turismoaren Sailaren jarduerak kudeatzea du xede 
fitxategi horrek. Norberaren datuei dagozkien eskubideak baliatu nahi dituenak —norberaren 
datuak ikusi, zuzendu, ezeztatu edo aurka egiteko eskubideak—, Vitoria-Gasteizko Udaleko 
herritarrei laguntzeko bulegoetako batera jo beharko du.

23. oinarria. Berdintasun-klausulak

Entitate onuradunak Emakumeen eta gizonen berdintasun eragingarrirako 3/2007 Lege 
Organikoan eta Emakumeen eta gizonen berdintasuna lortzeko eta emakumeen kontrako indar-
keria matxistarik gabe bizitzeko martxoaren 16ko 4/2005 Legean xedatutakoa bete beharko du. 
Era berean, errespetatu egin beharko ditu Transexualak genero-identitateagatik ez baztertzeari 
eta haien eskubideak aitortzeari buruzko otsailaren 15eko 4/2024 Legea, 2024ko martxoaren 
1etik indarrean dagoena, eta Yogyakartako printzipioak (Giza eskubideen nazioarteko legedia 
sexu-orientazioari eta genero-identitateari dagozkienetan aplikatzeari buruzko printzipioak).

Horrela, giza eskubideen alorreko legedia eta dokumentazioa errespetatzeaz gain, pertsona 
onuradunaren proiektuak bat egingo du Vitoria-Gasteizko Udalak bultzatzen dituen genero 
berdintasuneko politikekin. Hori dela eta, konpromiso hauek hartzen ditu:

— Genero-ikuspegia eta ikuspegi intersekzionala txertatzeko konpromisoa, herritarren 
egoera eta premia desberdinak sistematikoki kontuan hartuz; generoaren, klase sozialaren, 
jatorri kulturalaren, administrazio-egoeraren, adinaren edo dibertsitate funtzionalaren araberako 
desberdintasunak agerian uztera edo arintzera bideratutako helburu eta jarduketa espezifikoak 
txertatuz, eta ekintza positiboak aurreikusiz.

— Generoa kontuan hartzerakoan, pertsona guztiak emakume edo gizon heterosexualak di-
rela ziurtzat ez jotzeko konpromisoa —zisheteronormatibitatea—, ezta familia guztiak nuklearrak 
direla ere. Sexu-orientazioaren eta genero-identitatearen tratamenduan, patologizazio, bikti-
mismo eta pinkwashing orori ihes egiteko konpromisoa.

— Egiten dituzten estatistika, inkesta eta datu-bilketetan sexua/generoa aldagaia sistemati-
koki txertatzeko konpromisoa —emakumea/gizona/ez-binarioa edo entitateak egokitzat jotzen 
duen beste forma bat—.

— Hizkuntza eta irudien erabilera ez-sexista eta inklusiboa egiteko konpromisoa, pertsonak 
zein gizataldeak bidezko modu batean irudikatzeko, eta generoaren edo egiturazko beste edo- 
zein desberdintasun-iturriren araberako rol eta estereotipoak sendotu gabe.

Vitoria-Gasteizen, 2026ko apirilaren 24an

Ekonomia Sustapenaren, Enpleguaren, Merkataritzaren eta 
Turismoaren Saileko zinegotzi ordezkaria
MARIA NANCLARES CABALLERO

I. ERANSKINA: ESKABIDE-ORRIA

https://www.vitoria-gasteiz.org/docs/wb021/contenidosEstaticos/adjuntos/es/20/70/102070.pdf.

II. ERANSKINA: KALEAK, ZENBAKIAK ETA AUZOAK XEHETASUNEZ 
KONTSULTA DAITEZKE ESTEKA HONETAN

http://www.vitoria-gasteiz.org/wd004/docs/es/tramos.xls.

https://www.vitoria-gasteiz.org/docs/wb021/contenidosEstaticos/adjuntos/es/20/70/102070.pdf
http://www.vitoria-gasteiz.org/wd004/docs/es/tramos.xls

